
De vosnocht va Palai
ist finz ka Venezia gongen

Der Betschato ist kemmen vourstellt en de lait geltsgott en an projekt as kimmp enviretrong van Unpli

et lai der leist to vosnocht,
haier der bétschato ist der
leist ma'ta aa gaben! Ont de
betsche sai’ vil verr gongen,
pis kan meir!
Abia as ber bissn, der leist to vosnocht
en Palai ist der Bétschato. Schoa’ de vria
de drai mander leing se u” en leist hoff
van lont en Vrottn ont schubet derno
vong se u'za gea’ haus ver haus en gonze
lont za sa'n tsunthait ont a guats jor en
velt, en stoll ont iberoll. De zboa gea’
envir lavet ont pet groasa hipf, der
Oiertroger, as kimmp aa Teit gahoasn,
geat en no ont nimmpt au de oier as de
familie opfern.
Der bichteste moment ist der sell van
testament. Der bétscho ont de betscha
mochen finta va sterm ont der onder
tuat lesn der sai’ testament. Dora
kemmen austoalt de turtn as sai’
kemmen kocht van diarnen van dorf.
Der betschato rift pet en verprennen s
heib va de goba ont de testamentn.
Derno olla de lait van lont gea’ en de
Scherzerbis, bou se u’zintn an groasn
voschn as de hom vour aus paroatet.
Ont haier, geltsgott en an iniziatif van
Unpli, as ist de vraischoft van olla de Pro
Loco van Balschlont, de vosnocht va
Palai ist aribart pis ka Venezia. Der
projekt hoast “Carnevali della
tradizione” ont s ist an vurm ver za long

sechen ont za gem bert en de lokaln
praich.

Haier sai” kemmen inngalont der grupp
va Tricarico en Basilicata, Ottana en
Sardegna, Lecce ver de uglia, San
Giovanni in Persiceto ont Civitella di
Romagna ver de Emilia-Romagna,
Padova ver en Veneto ont de Betsche va
Palai ver en Trentin.

Der programm ist der doi gaben. De
rappresentazion ist u'pfonk um drai ont
a holbs pis um a viartl vour secksa. Der
earste grupp ist gaben der sell van
“Maschere di Tricarico’, dora
“Meraviglie di Puglia- Carnevale
Barocco alla Corte di Lecce”, der
“Carnevale tradizionale di Palu del
Fersina: il Betschato”, de “Gruppi Boes e
Merdules di Ottana’, der “Carnevale di
Civitella” ont de “Corte di Re Bertoldo-
Carnevale di San Giovanni in Persiceto’.
S hot toalganommen aa de vraischoft
“Regaliamo un sorriso” va Grantorto,
Padova as hot tschenkt an opfer ver de
untersuach va de Citta della Speranza va
Padova.

Olla de gruppn hom gameicht derstelln
en de lait a kurza rappresentazion van
seéll as passiart en sainegen derver.

S ist s zvaite vort as de Bétsche gea’ aus
va Palai (a vort sai’ sa gongen en
Taitschlont gaben) ont der President van
Unpli van Trentin aa ist runt vroa gaben.

Ver sei, hot er tsock, ist an vurm ver za
gem bert en de kultur ont en de praich
va de inser region. Men mias geltsgott
song en de sélln as organisiartn der
Carnevale di Venezia, en Unpli, en
Turismuschoft van Tol ont iberhaup en
de sélln as hom toalganommen en de doi
iniziatif. De lait van tol hom runt gearn
toalganommen: zomm pet de Bétsche,
sai’ de koskrittn, de Palaiermusikantn,
derstelln van lokaln amministrazion ont
an schouber ondra lait anogongen.
“Carnevali della tradizione” ist an
projekt as gip bert en de lokal kultur ont
Venezia ist an bichtegen plotz ver za gem
bert en de doi kultur ont en de doin
praich. Der projekt ist a toal van seéll as
trok envire de Unpli ver za gem beért en
de praich ont en de kultur: s ist an
projekt as kimmp derkennt van Unesco
aa.

LORENZA GROFF

|l fascino del Betschato é arrivato quest’anno a Venezia.
Uiniziativa “Carnevali della tradizione”, organizzata
dal’Unione Nazionale delle Pro Loco d’ltalia ha visto

la partecipazione di cinque carnevali tradizionali

tra cui quello di Palu del Fersina/Palai en Bersntol.

Candidature entro il 31 marzo, il tema € il plurilinguismo dei giovani

dicendo, nella molteplicita
delle regioni alpine. A tal

quanto riguarda le storie che
si racconteranno nei

assegnare ai vincitori delle 3
categorie del concorso.



